
Ma’lumki, darslarni tashkil etishda ko‘rgazmali va tarqatmali materiallardan foydalanish 
muhim ahamiyatga ega. Didaktikaning asosiy tamoyillaridan biri darslarning ko‘rgazmali va 
tarqatmaliligini ta’minlashdan iboratdir.

Achilov N. N.
 Toshkent viloyati Chirchiq davlat pedagogika instituti, 

Tasviriy san’at kafedrasi katta o‘qituvchisi 

KO’RGAZMALI QUROLLARDAN FOYDALANGAN HOLDA
TALABALARDA IJODIY QOBILIYAT VA DARS SAMARADORLIGINI 

РЕЗЮМЕ
Встатье один из основных вопросов развития общеобразовательных школ, художественных лицеев и выс-

ших учебных заведений, всестороннее изучение миниатюр школьниками и студентами, поиск таких произведе-
ний искусства, совершенствование методов работы является одним из актуальных вопросов.

SUMMARY
In article, one of the main issues of the development of secondary schools, art lyceums and higher educational 

institutions, a comprehensive study of miniatures by schoolchildren and students, the search for such works of art, and 
the improvement of work methods is one of the most relevant questions.

Ta‘lim-tarbiya tizimining bugungi kundagi asosiy vazifasi o’sib kelayotgan yoshlarni 
vatanparvar, zamonaviy bilim, ko’nikma va malakalarni o’zlashtirgan hamda jamiyatda o’z 
munosib o’rnini egallashga qodir bo’lgan - komillikka intiladigan barkamol avlodni voyaga 
yetkazishdir.

Bugungi kunda ilm-fan, texnika va ishlab chiqarish sohalarining tez sur’atlarda jadallik 
bilan rivojlanishi barcha ta’lim muassasalarida ta’lim-tarbiya sifatini mazmun jihatidan 
yangi bosqichga ko’tarishni talab etmoqda. Bu o’z o’rnida har bir tizim xodimi, ayniqsa, 
o’qituvchilar zimmasiga yanada yuksak mas’uliyat va vazifalarni yuklaydi. Negaki, rad 
qilib bo’lmaydigan bir haqiqat bor - qilingan barcha sa’y-harakatlar oxir-oqibat o’qituvchi 
mehnati orqali o’z natijasini namoyon etadi. Shunday ekan, pedagoglardan vijdonan mehnat 
qilish, yorug’ kelajagimiz oldidagi mas’uliyatlilik, ko’rsatilayotgan yuksak e’tiborga munosib 
javob berish talab etiladi. Bu esa farzandlarimizning chuqur bilim egallashlarida asosiy rol 
o’ynaydigan sifatli darsda namoyon bo’ladi.

Har qanday fanni o‘qitish metodikasining asoslari uchta asosiy tarkibiy qismlar: 
konsepsiya, ta’limning metodik tizimi va ular ta’sir natijalarini baholashdan iborat.

Jahon pedagogik fani va amaliyotida ta’limni tashkil etishning turli shakllari mavjud. 
Jamiyat rivojining har bir yangi bosqichi ta’limni tashkil etishga o‘z ta’sirini o‘tkazadi. Ayni 
vaqtda ta’limning quyidagi shakllari ajratib ko‘rsatiladi: individual, individual-guruhli, sinf-
dars, leksion-seminarli va sinfdan tashqari auditoriyadan tashqari, maktab va maktabdan 
tashqari. Ular o‘quvchilarni qamrab olishi, o‘quvchilar faoliyatini tashkil etishi jamoaviy va 
individual shakllarining nisbatlari, mustaqilligi darajasi va o‘qish jarayoniga rahbarlik qilish 
xususiyatlari kabi belgilariga ko‘ra quyidagi uch asosiy turga ajratiladi:

 √ individual;
 √ sinf-darsli;
 √ ma’ruza-seminarli.

Chizmachilik fanini o‘qitish o‘quvchilarning yosh xususiyatlari hamda hayotiy va mehnat 
tajribalaridan kelib chiqqan holda o‘ziga xos xususiyatlarga ega. O‘quvchilar bu vaqtga kelib 
bilim olishga ongli ravishda, ma’lum maqsad bilan intiladilar. Shuning uchun o‘qituvchi 
o‘z oldidagi vazifalarni tahlil qilib, har bir darsning eng optimal tuzilishini o‘ylab, dars 
maqsadlariga to‘liq javob beradigan tuzilishni topishga harakat qilishi kerak. Navbatdagi 
darsning muvaffaqiyati ko‘pincha oldin o‘tilgan darslar qatorida uning qanday o‘rin tutishiga, 
o‘quvchilar egallagan bilim va amaliy ko‘nikmalariga hamda ularga tushuntiriladigan 
bilimning hajmi va mazmuniga bog‘liq. Bunda o‘qituvchi o‘quvchilarning dunyoqarashlari 
darajasi, darslik yoki ilmiy-ommabop va texnik adabiyotlardan mustaqil o‘qib o‘rganish 
imkoniyatlariga tayanadi.

Pedagogikada darslarning har xil turlari va o‘qituvchining bilimlarni bayon qilishining 
turli shakllari tahlil qilib berilgan. Masalan, darslar quyidagi turlarga ajratilgan:

1. Yangi materialni o‘rganish darsi;
2. Bilim, ko‘nikma va malakalarni mustahkamlash darsi;
3. Takrorlash-umumlashtirish darsi; 
4. Aralash yoki kombinatsiyalashgan dars.
Chizmachilik darslari uchun eng keng tarqalib, ommalashgan dars turi- aralash yoki 

kombinatsiyalashgan darsdir. Bunda o‘qituvchining mavzuni bayon qilishi bilan bir 
qatorda o‘quvchilar tomonidan amaliy ishlarni bajarilishi ham muhim ahamiyatga egadir. 
Ushbu amaliy ishlar o‘quvchilarga o‘quv adabiyotlaridan foydalanib olingan bilimlarni 
mustahkamlashga hamda uy vazifalarini bajarish uchun zarur bo‘lgan ma’lumotlarni 
o‘zlashtirishlariga ko‘maklashadi.

Hozirgi kunda ta’lim jarayonida interaktiv metodlar, innovatsion texnologiyalar, 
pedagogik va axborot texnologiyalarini o‘quv jarayonida qo‘llashga qiziqish ortib 
bormoqda. Bunda, asosan hozirgacha o‘quvchilar tayyor bilimlami egallashga o‘rgatilgan 
bo‘lsa, zamonaviy texnologiyalar ularni egallayotgan bilimlarni o‘zlari qidirib topishlariga, 
mustaqil o‘rganib, tahlil qilishlariga va imkoni boricha xulosalarni ham o‘zlari keltirib 
chiqarishlariga o‘rgatadi. O‘qituvchi bu jarayonda shaxsni rivojlanishi, shakllanishi, 
bilim olishi va tarbiyalanishiga sharoit yaratadi va shu bilan bir qatorda boshqaruvchilik, 
yo‘naltiruvchilik funksiyasini bajaradi. Bunday ta’lim jarayonida o‘quvchi asosiy figuraga 
aylanadi.

Innovatsiya - inglizcha so‘z bo‘lib, yangilik kiritish, yangilik ma’nolarini bildiradi. 
Innovatsion texnologiyalar pedagogik jarayon hamda o‘quvchi va pedagog faoliyatiga 
yangilik, o‘zgarishlar kiritish bo‘lib, uni amalga oshirishda asosan interaktiv metodlardan 
to‘liq foydalaniladi.

Interaktiv metodlar — bu jamoa bo‘lib fikrlashga asoslanadi va pedagogik ta’sir etish 
usullari bo‘lib, ta’lim mazmunining tarkibiy qismi hisoblanadi. Bu metodlarning o‘ziga 
xosligi shundaki, ular faqat pedagog va o‘quvchining birgalikdagi faoliyati orqali amalga 
oshiriladi.

Metodik tizimning tarkibiy qismlaridan biri o‘qitish vositalaridir. Ularga darsliklar, 
didaktik vositalar, ko‘rgazmali qo‘llanmalar,o‘qitishning turli texnik vositalari kiradi. 
O‘qitish vositalariga, shuningdek, kompyuter, ekran va tovushli, nazorat va o‘qitish 
dasturlari ham kiradi.

Chizmachilik fanining o‘ziga xos xususiyatiga ko‘ra uni o‘zlashtirish uchun 
o‘quvchilarda fazoviy tasavvurining shakllanib, rivojlanishi zarurligi talab qilinadi. Shu 
sababli ta’lim muassasalarida chizmachilikdan o‘qitish vositalarining yetarlicha bo‘lishi, 
fan o‘qituvchisining ulardan o‘rinli foydalana olishi hamda talab darajasida maxsus 
jihozlangan kabinetning bo‘lishi ta’lim samaradorligini ta’minlashga ko‘maklashadi.

O‘quvchilarning bilim olishida va ularda grafik madaniyatning shakllanishida o‘quv 
adabiyotlari (darsliklar, o‘quv qo‘llanmalar, topshiriqlar to‘plamlari va ish daftarlari 
kabilar) va o‘quv jarayonida foydalaniladigan ko‘gazmali qo‘llanmalar (stendlar, plakatlar 
va h.) alohida ahamiyatga ega.

Og‘zaki-ko‘rgazmali yondashuv. U an’anaviy bo‘lib, asosan o‘qituvchining axborot 
berishi, o‘quvchi-talabalarning bilimni qabul qilishi, to‘plashi va xotirasida saqlashi bilan 
belgilanadi. “Bilim” tushunchasi xotirada saqlanadigan axborot ma’nosida tushuniladi. 
Bunday bilimlar, ularni qo‘llay olish ko‘nikmalari (imtihonda shu axborotga doir berilgan 
savolga bergan javobiga qarab) orqali tekshirib ko‘riladi. Bu tizimdagi bilimlar — asosan 
esda saqlab qolish natijasi rasmiy ma’lumotdir, ko‘pincha, yuzaki bo‘lishi ham mumkin. 
Ular xotira tubida saqlangan bo‘ladi yoki boshqa so‘z bilan aytganda, faqat unga qaratilgan 
to‘g‘ridan- to‘g‘ri savol qo‘yilganda esga olinadi. Qayta esga olish darajasidagi bilim uzoq 
vaqt xotirada saqlanmaydi. O‘quvchi savol berilganda uni eslashi, ba’zan esa umuman 
eslay olmasligi ham mumkin.

Og‘zaki-ko‘rgazmali yondashuv respublikamiz o‘quv yurtlarida keng tarqalgan. 
Ma’lumot berish tizimida tayyor bilimlarni «o‘qituvchi-talabalarga», ularning ehtiyoji va 
faollik darajasiga bog‘liq bo‘lmagan holda, bevosita berishi mumkin bo‘lgan imkoniyatdan 
kelib chiqadi. Demak, shunga ko‘ra o‘qituvchining asosiy vazifasi zaruriy axborotni ma’lum 
qilishi va uni xotirada mustahkamlash ustida ishlashdir.

V.Guzeyevning ta’kidlashicha, an’anaviy metodikaga xos bo‘lgan xususiyat dastur 
talablarida ifodalanuvchi ta’lim maqsadlarini «o‘zlashtirish» tushunchasi qobig‘iga 
o‘ralgan qandaydir noaniq tasavvur bilan tavsiflanadi. Bunda ta’lim jarayonida ko‘proq 
muvaffaqiyatga erishgan o‘qituvchilarning ish tajribalarini umumlashtirish asosida ta’lim 
jarayonlari tashkil etiladi. Har bir aniq vaziyat uchun ilg‘or o‘qituvchi (pedagog)larning 
pedagogik faoliyati namunasi qidiriladi, ammo ta’lim tizimida faoliyat yuritayotgan bir qator 
olimlar va amaliyotchilar alohida metodikalarning davri o‘tib ketganligi va har qanday ilg‘or 
pedagoglar tajribalarini umumlashtirish tizimli va maqsadga yo‘naltirilgan, samarali ta’limni 
qurish imkonini bermasligini jiddiy ta’kidlashmoqda.

Respublikada amalga oshirilayotgan ta’lim sohasidagi bir qator ijobiy ishlar, fan-
texnikaning jadal sur’atlar bilan o‘sishi, bugungi kunda raqobatbardosh yuqori malakali 
kadrlar tayyorlash, shaxsni rivojlantirish, uning ma’lumot olish darajasini yuqori tarzda 
ta’minlashga nisbatan jamiyat ehtiyojlari bilan o‘qitish uslublari o‘rtasida ziddiyatlar 
tug‘ilishiga olib keladi. Shuning uchun ta’lim jarayonida boshqa yondashuvlarni ham qo‘llash 
muhim ahamiyat kasb etadi.

Inson o‘zi uchun yasab olgan buyumlarni, o‘z tanasining o‘lchami va nisbatlariga 
moslab oladi.  Bu narsa avvalom bor faqat insonning o‘ziga dahildor bo‘lgan buyumlarga 
tegishlidir. Inson tanasining o‘lchamlarini bilish faqat buyumlarni loihalashdagina emas, balki 
tasvirlashda ham zarur. Har qanday buyumning o‘lchami xaqida tasavvurga ega bo‘lish uchun, 
uning yonida turgan odamga solishtirish orqali eng yaxshi tasavvurga erishiladi. Qadimgi 
Misr zamonlardayoq rassomlar va me’morlar inson tanasi nisbatlarining qonuniyatlari xaqida 
qiziqishgan. 

Fransuz me’mori Le Korbyuze “Modulor” deb nomlangan tizimni ishlab chiqdi. 
Modulor- bu o‘lchov tarozi bo‘lib (uyg‘unlik miqdori tizimi) XX-asrga kelib 1942-1948 
yillar mobaynida shvesariyalik fransuz arxitektor Le Korbyuze arxitekturaviy shakllarni 
mutanosiblikda qurish asbobi sifatida ishlatishni tavsiya qildi va uni loihalayapgan binolarida 
qo‘lladi (1-rasm).  

РЕЗЮМЕ
Hozirgi zamon talabi bo‘lgan dars samaradorligi va yangi innovatsion pedagogik texnologiyalardan samarali 

foydalanish. Shuning uchun o‘qituvchining darsga bo‘lgan tayyorgarligi darsning o‘quvchilarga qiziqarli va tushunarli 
o‘tishi ham dolzarb muammolardan biri hisoblanadi. Shuning uchun ham ushbu maqolada chizmachilik darslarining 
samaradorligi va o‘quvchilarning bu fanga qiziqishlarini oshirishda ko‘rgazmali qurollaridan qanchalik samarali 
foydalanishi usullari keltirib o‘tilgan.

РЕЗЮМЕ
Эффективное использование современных методов обучения и новых инновационных педагогических тех-

нологий. Поэтому подготовка учителя к уроку - один из важнейших моментов, чтобы урок был интересным и 
понятным для учеников. Поэтому в этой статье рассказывается об эффективности уроков рисования и о том, как 
эффективно использовать наглядные пособия для повышения интереса учащихся к предмету.

SUMMARY
Effective use of modern teaching methods and new innovative pedagogical technologies. Therefore, preparing 

the teacher for the lesson is one of the most important moments for the lesson to be interesting and understandable for 
students. Therefore, this article discusses the effectiveness of drawing lessons and how to use visual aids effectively to 
increase student interest in the subject.

